
					ഈ താളിൽ തെറ്റുതിരുത്തൽ വായന നടന്നിരിക്കുന്നു
224 തലശ്ശേരി രേഖകൾ

ഒക്ക ഇവിടെതന്നെ തരെണമെന്ന പറകകൊണ്ട പുതിയ പണം 8225-ം കൊടുക്കയും
 ചെയ്തു. ഇനി അസാരം പണം അടയാൻ ഉണ്ട. അതകൂടി ത്തരെണമെന്നവെച്ച സായ്പി
 അവർകൾ പൊഴവായിക്ക പൊന്നിരിക്ക ആകുന്നത. എന്നാൽ ഒക്കക്കും എല്ലാ
ക്കാരിയത്തിന്നും ദെയകടാക്ഷം ഉണ്ടായിട്ട ബുദ്ധി ഉത്തരം വന്നാൽ അപ്രകാരം ഒക്കയും
 നടന്നുകൊൾകയും ആം. 73 കന്നി 11 നു 12 നു സപ്തെമ്പ്രർ 25 നു വന്നത.

685 ആമത രാജശ്രീ വടക്കെ അധികാരി തലച്ചെരി തുക്കിടി സുപ്രർഡെണ്ടൻ
 കൃസ്തപ്രർപിലി സായ്പി അവർകൾക്ക കടുത്തനാട്ട പൊർള്ളാതിരി ഉദയവർമ്മരാജാവ
 അവർകൾ സല്ലാം. കന്നിമാസം 10 നു സാഹെബരവർകൾ കൊടുത്തയച്ച കത്ത വായിച്ച
 വർത്തമാനം മനസ്സിൽ ആകയും ചെയ്തു. ഇപ്പൊൾ ഇവിടെ കൂടിഇരിക്കുന്ന ഉറുപ്പ്യ
 കൊടുത്തയപ്പാനെല്ലൊ സാഹെബര അവർകൾ എഴുതിയത. നാം എല്ലാക്കാർയ്യത്തി
ന്നും സാഹെബരവർകൾ പറയുംന്ന വാക്കു പ്രമാണിച്ചിരിക്ക അല്ലാതെ വെറെ ഒന്നും
 വിചാരിച്ചിട്ടും ഇല്ലാ. സാഹെബരവർകൾ കല്പന കൊടുത്തയച്ചപ്രകാരം തന്നെ മുന്നാം

ഗെഡു വഹക്കും ഇവിടെ കൂടിയിരിക്കുന്ന ഉറുപ്പിക ഈ മാസം 13 നു കൊടുത്തയക്കയും
 ചെയ്യാം. രാജ്യത്ത നിന്ന നികുതി ഉറുപ്പ്യ പിരിപ്പിച്ച സറക്കാരിൽ ബൊധിപ്പിക്കാമെന്നല്ലൊ
 നാം സാഹെബരർകളൊട അപെക്ഷിച്ചിരിക്കുംന്നത. ആയത അപ്രകാരംതന്നെ
 നമ്മൊട കൃപവെച്ച നടത്തികൊള്ളുകവെണ്ടിയിരിക്കുന്നു. എന്നാൽ കൊല്ലം 973 ആമത
 കന്നിമാസം 11 നു എഴുതിയത. കന്നി 12 നു സപ്തെമ്പ്രർ 25 നു വന്നത.

686 ആമത രാജശ്രീ വടക്കെ അധികാരി തലച്ചെരി തുക്കിടി സുപ്രർഡെണ്ടൻ കൃസ്തപ്രർ
 പിലി സായ്പി അവർകൾക്ക ചെറക്കൽ രെവിവർമ്മ രാജാവ അവർകൾ സല്ലാം.
 കൊടുത്തയച്ച കത്ത വായിച്ച കെട്ട അവസ്ഥയും അറിഞ്ഞു. മുന്നാം ഗെഡുവിന്റെ
 വഹക്ക29000ത്തിൽ ചില്ലുവാനം ഉറുപ്പ്യ രാമനാരായണൻ അവിടെ ബൊധിപ്പിച്ചുയെന്നും
 ചൊഴലി കെളപ്പൻ നമ്പിയാര തരെണ്ടും പണം തന്നുവൊ എന്നും മറ്റുമെല്ലൊ എഴുതി
 അയച്ചത. 72 ആമാണ്ടത്തെ നികുതി വകയിൽ മുൻമ്പെ കൊടുത്തയച്ച ഉറുപ്പ്യ 1680-ം
 ഇപ്പൊൾ നാം എഴുതി അയച്ചതിന്റെ ശെഷം 400 ഉറുപ്പ്യ കൊടുത്തയച്ചിരിക്കുംന്നു
 എന്നും ശെഷം ഉറുപ്പ്യ താമസിയാതെ കൊടുത്തയക്കാമെന്നും ആകുന്നു കെളപ്പൻ
 നമ്പ്യാര എഴുതി അയച്ചത. വക രണ്ടക്ക 2080 ഉറുപ്പ്യ താമസിയാതെ ബൊധി
പ്പിക്കെണ്ടതിന സായ്പി അവർകളും വഴിപൊലെ വിചാരിക്കുമെന്ന നാം നിശ്ച
യിച്ചിരിക്കുംന്നു. എന്നാൽ കൊല്ലം 973 ആമത കന്നിമാസം 12 നു എഴുതിയത. കന്നി 13
 നു സപ്തെമ്പ്രർ 26 നു വന്നത. ഉടനെ പെർപ്പാക്കി അയച്ചു.

687 ആമത സാഹെബ ബൊൻ ബെഹുമാനപ്പെട്ട പിലി സാഹെബരവർകളെ
 സന്നിധാനത്തക്ക വിട്ടലത്ത രെവിവർമ്മ നരസിഹരാജാവ അവർകൾ സല്ലാം. കുബഞ്ഞി
 പണ്ടാരത്തക്ക തരുന്ന ദ്രെവ്യത്തിന്ന പലിശ ഉറുപ്പ്യ സംമ്മത്സരത്തിന്ന പന്തറണ്ട കണ്ട
 തരുവാൻ കല്പന ഉണ്ടന്ന കെട്ടു. ഇതുപൊലെ എങ്കിൽ നൊക്കും ഇപ്രകാരം കല്പന
 ആയി വരെണം എന്ന സാഹെബര അവർകളൊട അപെക്ഷിക്കുംന്നു. എന്നാൽ കൊല്ലം
 973 ആമത കന്നിമാസം 11 നു എഴുത്തു. കന്നി 13 നു സപ്തെമ്പ്ര 26 നു വന്നത. ഉടനെ
 പെർപ്പാക്കി കൊടുത്തു.

